
Rezime/Abstract

Leasing posao predstavlja značajan institut autonomnog privrednog prava koji se razvio u poslovnoj praksi europskih
zemalja u drugoj polovini XX. stoljeća pod utjecajem anglosaksonskog prava i poslovne prakse, a na temeljima klasičnih
ugovora obligacionog prava. U praksi se oblikovao kao inominantni ugovor, pri čemu su njegov sadržaj te prava i obaveze
kontahenata, isključivo ili u najvećem dijelu, bili uređeni uvjetima poslovanja davatelja leasinga. Kako je leasing, zbog niza
svojih prednosti, postao široko prihvaćen i često primjenjivan institut, u značajnom broju zemalja, a zbog potreba pravne
sigurnosti, pristupilo se njegovom zakonskom normiranju. U tom smislu, u Bosni i Hercegovini, na entitetskom nivou, je
2007. godine donesen Zakon o lizingu Republike Srpske, a 2008. godine Zakon o leasingu Federacije Bosne i Hercegovine
čime je ugovor o leasingu dobio svoje pravno utemeljenje te postao imenovani ugovor. U navedenim zakonima, postoji
relativno mali broj odredaba koji se odnose na sam ugovor o leasingu, što jasno ukazuje da zakonodavci nisu imali intenciju
uređenja svih pitanja vezanih za sadržaj ugovora, već da se opći uvjeti poslovanja i dalje uvažavaju kao izvor prava. Isto
tako, upućuje se i na odredbe Zakona o obligacionim odnosima. U radu se analizira pravni aspekt ugovora o leasing u
zakonodavstvu Bosne i Hercegovine, prava i obaveza ugovornih strana à propos uspostavljanja ugovorne ravnoteže među
kontrahentima, te utvrđivanje nivoa međusobne usklađenosti Zakona o leasingu Federacije BiH i Zakona o lizingu
Republike Srpske. Ključne riječi: ugovor o leasingu, korisnik leasinga, davatelj leasinga, dobavljač, opći uvjeti poslovanja

